
Ann A 26.04.2020 - 03.05.2020 - Terza domënia de Pasca n. 22 

Deventé compagns dl Signur ressorí 

 St.Ap 2, 14.22–23  |  1 Pire 1, 17–21  |  Jan 21, 1–19 

  

Dal Vangele do San Jan:  
… 6Mo ël ti à dit:Sciurede fora la rëi dala pert dërta dla barca,y i abinarëis val’.Ai à 

sciuré fora la rëiy n’ê nia plü bugn de la trà indô ite,tan plëna de pësc êra.7Dailò ti à le 

discepul, a chël che Gejù ti orô bun, dit a Pire:Al é le Signur!Canche Scimun Pire â 

aldì, ch’al ê le Signur,s’àl ciolè ados le guant da sura ia, deach’al ê desnüy é saltè te 

lêch.8I atri discepui ê gnüs do cun la barcatiran do la rëi cun i pësc laìte,deach’ai n’ê 

pö nia dalunc dala spona,mâ incër duicënt brac.9Canch’ai ê spo jüs sön tera frëma,ài 

odü ia por tera n füch de borëis y lassura pësc y pan.10Gejù ti à dit:Portédenen 

adalerch de chi pësc ch’i ëis dër pié.11Dailò é jü Scimun Pire y à trat la rëi fora sön 

spona.Ara ê implida de cënticincantetrëi de gragn pësc,y scemia ch’al n’ê tan tröc, ne 

se scarzâ la rëi nia.12Gejù à dit: Gnide ca y mangede!Degügn di discepui ne s’infidâ 

da le damanè: Chê este pa?Deach’ai savô ch’al ê le Signur.13Gejù é gnü pormez,à tut 

le pan y ti l’à dèy insciö inće le pësc.14Chësc ê bele le terzo iade,che Gejù s’à 

manifestè ai discepui,do ch’al ê ressorì dai morć. .. 

 

 

 

 

 

 

 

Alleluia. Alleluia. Signur Gejù, 

splìghesse la Scritöra; fa che nosc 

cör verdes, canche te nes baies 

ados.Alleluia. 

 

 Letöres dla Cuarta domënia de Pasca: 

 St.Ap 2, 14a. 36–41  |  1 Pire 2, 20b–25  |  Jan 10, 1–10 

 



 

 

 

Mësses y funziuns a 

San Martin: 

Dom   10.00 Mëssa  

           19.00 devoziun a S.Germano y oraziun do bun temp 

Dedol 19.00 devoziun 

Jöbia  19.00 Devoziun a S. Ojöp laurant 

Ven, Sab, Dom   19.00 devoziun de ma 

Dom   10.00  Mëssa por i stödafüch 

Döt da aldí tl radio dla Cöra da San Martin 

26.04.20  - 3a DOMËNIA DE PASCA - Festa de San Ciascian y San Vigile 

Santa Maria dal Bun Consëi 
 
Mëssa tl dom da Porsenú dales 9.00  por radio (Sacra Familia, Grüne Welle) 

 

 

 

Informaziuns y terminns 
 

Tratan le mëis de ma vëgnel tigní te dlijia da San Martin vigni sëra dales 19:00 na 

corona/funziun de ma che pó gní ascutada tres le radio dla cöra. Düc é dër bel inviá 

da perié para. 

 

Dumënia dles Vocaziuns 03/5/2020 - Ora de Adoraziun dales 15-16 h te dlijia de 

Badia ( slüta ) impede la prozesciun sö Oies da podëi tó pert y ester unis tl oraziun 

düta la Valada da odëi düt tres internet ( streaming ) sot a: Facebook. 

com/grupdecanal  

 

L'implant de reziclaje Alfur é davert en chëst'edema: 

- dedolönesc,  28.04 dales 09.00 ales 12.00 ma por chi da San Martin y Picolin 

- sabeda,  02.05 dales 08.00 ales 12.00 por düc.  

Ti auti pól ma ester öna na porsona, cun mascherina y manëces. 

 

L'Ombolt  avisëia che, aladô dl punt 7) dl'ordinanza dl presidënt dla junta provinziala, 

él proibí, cina a revocaziun, por le publich l'azess a parcs, a plazes da jüc, a urc publics 

y a vigni spersa de vërt publich.  

 

L'ambulatore dl dotur Eduard Agreiter é stlüt en jöbia ai 30 d'aurí domisdé. 

 

CIASA DE PALSA - A gauja dl Coronavirus é les portes dla Ciasa de Palsa stlütes dal 

05.03.2020. Aste parënc te Ciasa de Palsa? Aste amisc o conoscënc te Ciasa de Palsa? 

Ales mëdes y ai berbesc ti fajessel n gran plajëi da ciafé n salüt, n sëgn de vita da defora. 

Porchël se confortassi sce ti scriesses a: “Inom dl berba/dla mëda – Ciasa de Palsa Ojöp 

Frëinademetz – Pinis 50 – 39030 San Martin de Tor”. N gran DILAN a Os che se 

recordëis de nostes mëdes y de nüsc berbesc. 



 
SAN GERMANO - Da 50 agn incá vëgnel tigní a San Martin en la terza Domënia de 

Pasca la prozesciun de San Germano. L'ann 1778 án condüt na relicuia de San Germano 

da Roma a San Martin, olach'an l'á infornida te n bel scrin. Le Corp Sant gnô porté en 

prozesciun por perié do bun tëmp olach'al gnô dötes les ploanies dla valada bassa a to 

pert. Le sant ch'i venerun é San Germano da Trier (619 -677). Al s'un â desdit de so avëi 

por se dediché al sorvisc de Dî y ê deventè abat de n convënt sön le confin danter la 

Germania y la Francia. Laota ê l'Europa ćiamò püch coltivada y i regnanć pestâ sot i 

dërc di paurs y maltratâ la püra jënt. San Germano fistidiâ da fá ćiamp y pra, che so 

convënt y la püra jënt incëria ess da se trá le vire. Mo l'archidüca Caticus n'odô nia de 

bun edl sciöche l'abat Germano laurâ le ćiampoprè y se dê da fá por le bëgn di püri. 

Porchël ál comané sü soldas da le copé. Insciö é San Germano deventé n gran 

interzessur dantadöt por i paurs. Porchël vëgnel perié do bun tëmp, ch'al crësces i früc 

dla tera y ch'i unse le pan da vigni de.  

En la festa de S.Ujöp nes 

recordunse che Gejú á lauré 

sciöche artejan la maiú pert 

de süa vita y á insciö 

santifiché le laur da 

vignidé. 

 


